
Shri Narada Stotram

શ્રીનારદસ્તોત્રમ્

યો વેદગર્ભસ્ય ચ ગર્ભજાતો ન ગર્ભજાતઃ ખલુ વેદગર્ભઃ ।
દેવર્ષિવર્યં   હરિદાસવર્યમાદેશિકાનાં પ્રવરં તમીડે॥ ૧॥
ગુરોઃ પુરારેશ્ચરણાબ્જસેવયા અવાપ યો મન્ત્રવરં મુરારેઃ ।
કૃષ્ણાય યોઽનુગ્રહતો દદૌ તમાદેશિકાનાં પ્રવરં તમીડે॥ ૨॥
નારં તમો યો દ્યતિ નારદોઽતો દેવર્ષિવર્યોઽભિમતઃ   સુરાણામ્ ।
રાજર્ષિવિપ્રર્ષિમહર્ષિવન્દ્યઃ       આદેશિકનાં પ્રવરં તમીડે॥ ૩॥
નારાયણો યેન પ્રસાદિતોઽદ્ધા પારાયણં કર્તુમના જનાનામ્ ।
જગૌ નિજં નારદપઞ્ચરાત્રમાદેશિકાનાં પ્રવરં તમીડે॥ ૪॥
શેષાદિશેષં હરેર્ભક્તિકાણ્ડં લેભે તમારાધ્યપદં પ્રસાદ્ય ।
પ્રકાશયામાસ હિતાય લોકે આદેશિકાનાં પ્રવરં તમીડે॥ ૫॥
હરેર્મનોમૂર્તિરસૌ   મુનીનાં મનોનિયન્તાખિલમૂર્તિભાજામ્   ।
મચ્ચેતસો યો મુદમાતનોતિ આદેશિકાનાં પ્રવરં તમીડે॥ ૬॥
સનત્કુમારૈરુપશિક્ષિતો યો યોઽશિક્ષયદ્દક્ષકુમારમુખ્યાન્ ।
સમુદ્ધૃતા દૈત્યપતેઃ કુમારા આદેશિકાનાં પ્રવરં તમીડે॥ ૭॥
સમાગતઃ પીઠવરે નિવેશિતો વ્યાસાય યો ભાગવતાગમં દદૌ ।
જહાર યસ્તત્ખિલતાં મનોગતામાદેશિકાનાં પ્રવરં તમીડે॥ ૮॥
ઇતીદં બ્રહ્મરાતેન સુરર્ષેઃ કીર્તિતં   સ્તવમ્ ।
અધીયાનો ધારયન્વા નિઃશ્રેયસમવાપ્નુયાત્॥ ૯॥
(૩૮-૪૬)

ઇતિ શ્રીશાણ્ડિલ્યસંહિતાયાં પઞ્ચમે ભક્તિખણ્ડે ચતુર્થાંશે
એકાદશોઽધ્યાયે શ્રીનારદસ્તોત્રં સમ્પૂર્ણમ્ ।

